UGWOOLU NKE OKWUKWE NA INOGIDESIIKE
Matiu 15:21-31; Mak 7:31-37
IHEQMUMU 96 — Nke Ndi etiti

AMAOKWU IBUN’ISI: “Okwukwe-gi di uku: ka emere gi dika i nach¢” (Matiu 15:28).

Irioaririo Maka Inyeaka

Jisos abawo n’ajo obodo nke ndi Taia na Saidon, ebe otu nwanyi biakutere Ya naarig ka O nyere ya aka. O bughi
onye Israel kama onye Mbaozo, oge ufodyu anaakpo ya nwanyi Sairo-Finisia, n’ihi na o biri na Finisia nke akukuy
obodo Siria. Jisos ka Chineke ziteworo nye ndi Israel, maobu ndi Ju, ndi ahy Chineke ropytara. Mgbe Jisos zipuru
ndi ndesouzo Ya iwu enyere ha bu ka ha jee kwusaara ndi Ju, ¢ bughi nye ndi Mbaozo (Matiu 10:5, 6). Emesia, ndi
naesouzo Ya kwusakwara nye ndi Mbaozo otu aka ahu (Olu Ndi-ozi 15:7), n’ihi na Jisos biakutere ndi nke aka Ya
ma ha anabataghi Ya (Jon 1:11).

Eleghianya nwanyi a anywo banyere otutu ndi Jisos gworo. O nwere okwukwe na Q pury igwo nwa ya nwanyi,
nke nrianria jisiriike. Akowaraghi anyi udi oria maoby mmekpaaru nke ekwensu tinyere n’ary nwa agbogho a, kama
nke a egbochighi ihe ¢ bula maoli. Jisos nwereike igwo udi oria niile ¢ bula. O nweghi oria magbu nrianria,
naagbanyeghi idi 0joo ya, puru iguzogide Qbara nke Jisos.

Enweghi Agbamume

Nwanyi a kpokuru Jisos ka O mere ya ebere. Ndi naesouzo Ya gbaliri ime ka o kpuchie onu n’ihi na ¢ bughi
nwanyi onye Ju. Eleghianya o chere na ¢ nughi olu ya ebe Jisos naazaghachighi ya otu mgbe ahu. N’uzo di ott a, 0
nyere okwukwe ya ohere ilu ¢lu ebe o tinyere ya n’ule. Ufodu mmaduy nwereike iwere igba nkiti ahu n’ibu ngonari
nye aririo ya, kama emeghi ka ¢ daa mba ngwangwa. N’ikpéazu Jisos gwara ya na ezitere Ya nye ulo Israel, ndi Ju.
Ma o jisiriike, wee rio kwa 9zo. O kwetara na Jisos bu Mesaia, maobu Onye ahu Ekwere na Mkwa nye ndi Ju, n’ihi
na ¢ kporo Ya “nwa nke Devid.” O kweere na Q bu Qkpara Chineke zitere ibu Onyenzoputa (Luk 2:11; Jon 3:16).

Ekpere ya etoghi ogologo ma o doro anya, n’ihi na o kwuputara mkpa ya wee kooro Ya ihe ¢ choro. O kporo isi
ala nye Ya wee si “Onye-nwe-ayi nyerem aka.” Chineke pury inu ekpere di mkpirikpi na nke di kwa ogologo. O bu
nnoo uzo o si kpee ekpere by ihe metutara obi nke Onyenzoputa. Ekpere ya by, “Nyerem aka.” Q ghotara mkpa Ya;
mgbe Jisos naagwo ndiozo, ¢ choghi ka O gabiga ya na nwa ya nwanyi.

Ekpere nke Onyemmehie

Azoputawo otuty ndimmehie mgbe ha kpereekpere dika nwanyi a. Ufodu ekwurughi okwu ka nwanyi a kama ha
jiri ezi mmuo nke nchéghari wee bia. O doro ha anya na ha choro inyeaka na obu kwa naani Chineke by Onye pury
inyere ha aka. Dika ha kwetara onodu amamikpé nke ndu ha n’iru Onyenweanyi wee rio maka inyeaka udo nke
Eluigwe mejuputara obi ha. Ha matara na agbagharawo ha wee zoputa ha puo na mmehie ha niile.

Oziza Jisos zara ya by ihe gosiri ya na o rughieru maoby kwesiekwesi, n’ihi na ¢ bughi onye Israel, na kwa aka
ezipughi Ozigma nye ndigzo. O siri na ¢ dighi mma inara nri ymu tupury umu nkita. Q ghotara ihe Onyenweanyi
kwuru ma nke a ewuteghi ya n’ihi na Q gunyere ya ka nkita. Ufodu mmady naenwe mwuta ngwangwa site n’inwe
nkowa naezighi ezi nye okwu ahy, wee puo naenwe ihemgbu nime onweha. Site kwa nime nke a ha naetufu ngozi
niile Chineke kwadobeere ha dika anaagaghi agwowori nwaagbogho ahu ma asi na nne ya were iwe wee laa.

Nwanyi ahu achoghi inapu ndi Ju ihe ha choro, dika nzaghachi ya gosiri. O siri Onyenweanyi na ya choro nke
ahu eriforoerifo, maobuy ihe ndiozo juruaju. O di onye gaaju inye nkita irighirinri. N’obi di umeala ¢ rioro ma o
gaenweta inyeaka site na Ya nke ndigzo juru inara.

Ugwoolu nke Okwukwe

Obughi iryuka nyere ya mmeri n’ebe Onyenweanyi ho; obu okwukwe ya bu ihe wetara ngozi nke ogwugwo nye
nwa ya nwanyi. Site na ijidesiike na inogide n’ekpere, o gosiri na ya nwere okwukwe. Jisos siri na ¢ by nwanyi
okwukwe ya di ukwuu, na enyewo kwa ya ihe o rioro.

N’ihi na o jekuuru Jisos, wee kpee ekpere nke okwukwe, agworo nwa ya n’otu ntabianya. Qria ahu lara; ibuaro
nke mkpa na nke ezughi ike ka anapuru nne nwata ahy. Naagbaghi agugo, ka ¢ naecheta mkparitauka ya na Jisos, o
ghotara na ¢ gaghi anata ¢ziza aririo ya ma ¢ buru na ¢ dara mba ngwangwa. Lee 6ké onu ¢ gaenwewori na ya
kpebisiri ike, na ya nogidere n’irio rue mgbe azara ekpere ya.

Ufodu mmady naada mba tupu ha anata ngozi. Ha nwereike naacho iru Chineke maka ogwugwo oria n’ihi ary
mgbu ha, maobu naacho Chineke maka nzoputa, maobu otu nime onyinye amara di omimi. Eleghianya Chineke

naanwaputa okwukwe ha, ma ha naagbapu naanataghi ¢ozia ekpere ha kama ichere nwaoge nta. Ka anyi nwee mkpebi
idi ka nwanyi a, onye gosiputara okwukwe ya n’ebe Onyenweanyi no site n’inogidesiike, mkpebi na ikpeekpere
naewepughi aka.

Enyere Chineke Otuto
Emesia Jisos rigoro n’otu ugwu nke di nso osimiri Galili, otutu mmadu wee biakute Ya ka Q gwoo oria ha. Ha
juputara n’oria di icheiche, di kwa 9joo. Inyeaka adighi nye ndi naadighi ahu uzo, maobu naenweghiike inu ihe,
maobu naapughi ikwuokwu, maobu ndi naapughi ijéije -- inyeaka ozo adighi ma obughi na Jisos. Q bughi ihe ijuanya
na ha nyere Chineke otuto mgbe ha hury ndia naapughi inyere onweha aka, ka ha naaht uzo n’ezie, naanu ihe,
naekwuokwu wee naejeijé mgbe Jisos nyere iwu.

“Ghere oghe”

N’isi nke asaa n’akwukwo Mak, ka anyi haagu maka otu nwoke nke naadighi ekwu okwu nkeoma, o nweghi kwa
ike iny ihe. Jisos kupuru ya iche n’ebe igwé mmadu ahu no ka ha wee nody iche. O metury nti ya na ire ya aka by
akuku aru ya ebe nsogbu ya di. Jisgs lere anya n’Eluigwe ka Q naekpeekpere si: “Ghere oghe.” Ngwangwa nwoke
ahu malitere inu ihe na ikwu okwu. Ibobo nwubigara ora mmadu ahu n’aru 6ké n’ihe iribaama Jisos mere. Nwanyi
Sairo-Finisia enweghi mgbagwoju anya o byla n’ihi na o nwere okwukwe; o lere anya na Onyenweanyi gaagwo nwa
ya nwanyi.

Anyi adighi akwuysi inwe mmetuta di ebube na ito Chineke n’ihi ¢lu iribaama nke Q naalyry anyi taa, ma nke a
adighi abuyry anyi ihe itun’anya. Enwere udi ogwugwo abuo nime Obara Jisos, ogwugwo oria nke ary na nke
mkpuruobi. O pury, ma naagwo kwa oria naazoputa kwa ndi naala n’iyi (Aisaia 53:5). Mgbe aru naadighi ndi nke
Chineke ike anaenye ha ndumodu ka ha tukwasi Onyenweanyi obi. Q gaeme ka ha bilie site n’ekpere nke okwukwe
(Jemes 5:14, 15). “Mu onwem bu JEHOVA Nke néme ka aru di gi nma” (Qpupu 15:26). “Ha di ¢tutu bu ihe ¢jo nke
nadakwasi onye ezi-omume: ma n’aka ha nile ka JEHOVA nana puta ya” (Abu QOma 34:19).

Nti Ochichi nke Imemmuo

Otuty mmady di n’ywa taa ndi di ka nwoke a. Nti imemmuo ha echiwo, ha dakwara ogbi. Ha adighi any Okwu
Chineke; ha adighi ekwu kwa ihe banyere Chineke na ngozi Ya niile. N4 nti nke anuary, ha naanu ihe, ma ha adighi
ege nti olu Chineke. O bu ezie, ha apughi ikwu banyere otuto na ebube nke Chineke tupu rue mgbe ha nuru banyere
ha wee lezie anya n’ihe ha nury.

O di ufodu ndi naeje choochi ma naege nti n’Okwuchukwu niile ma ha adighi anu ihe nke imemmuo di n’Okwu
Chineke. Onye iro nke mkpuruobi ha, b{ setan, emechiwo nti ha nye Ozigma ahu. O dighi kwa ogwugwo 0zo diri nti
ochichi nke imemmuo, ma Jisos puru igwo wee zoputa kwa. Ha kwesiri ijekuru Jisos ka ha na Ya nodu na nzuzo, ka
O wee meghee nti ha, ka ha wee nu eziokwu niile nke Ozioma. Mgbe ahu ka otuto Chineke gaejuputa n’egbugbereonu
ha, n’ihi na agaatoghepu kwa ire ha. Qgbugbaama ha gaabu “O mewo ihe nile nke-oma” (Mak 7:37).

AJUJU DI ICHEICHE
Gini mere nwanyi ahu ji kpokue Jisos?
Gini mere 0 ji kpoo Ya “nwa nke Devid”?
N’ihi na o jisiriike n’ekpere, olee ihe ¢ natara?
Oge ra anaa ka o were Jisos iji gwoo hwa agbogho ahy?
Udi oria di anaa ka ndigzo ahu biakutere Jisos maka ogwugwo nwere?
Gini kpatara ibobo ji nwuo igwémmadu ahu n’ary?
Gini ka ndi ahy mere mgbe Jisos gwosiri ndi ary ha naadighi ike?
Gini ka anaacho n’aka mmadu mgbe ¢ naejekuru Jisos maka ogwugwo?

